
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
------ --------------------------- 2018 թ. №         -Ն
ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՆՀԱՏՈՒՅՑ
ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ, ՀԱՅԱՍՏԱՆԻ
 ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ
 31-Ի № 1725-Ն ԵՎ 2003 ԹՎԱԿԱՆԻ ՍԵՊՏԵՄԲԵՐԻ 17-Ի № 1277-Ն
 ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի  605-րդ հոդվածը, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածը և «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները` Հայաստանի Հանրապետության կառավարությունը   ո ր ո շ ու մ  է.

1. Պետական գույքի կառավարման կոմիտեին՝ Հայաստանի Հանրապետության անունից որպես նվիրաբերություն Հայաստանի Հանրապետության Սպիտակի համայնքից ընդունել Հայաստանի Հանրապետության Լոռու մարզ, Սպիտակ քաղաք, Այգեստան թաղամաս № 6 հասցեում գտնվող 71.765.641.0 ՀՀ դրամ ընդհանուր կադաստրային արժեքով 988.68 քառ. մետր մակերեսով և 834.95 քառ. մետր մակերեսով մարզակառույցները, 25,01 քառ. մետր մակերեսով կաթսայատունը, 1.861,886 ՀՀ դրամ կադաստրային արժեքով 0.35263 հա հողամասը (այսուհետ՝ անշարժ գույք):

2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո՝ երկամսյա ժամկետում, Սպիտակի համայնքի ղեկավարի հետ համատեղ կնքել սույն որոշման 1-ին կետում նշված անշարժ գույքի նվիրաբերության պայմանագիր` դրանում նախատեսելով, որ պայմանագրի նոտարական վավերացման հետ կապված ծախսերը ենթակա են իրականացման Սպիտակի համայնքի միջոցների հաշվին:
3. Հայաստանի Հանրապետության կառավարության 2002 թվականի հոկտեմբերի 31-ի «Պետական ոչ առևտրային կազմակերպություններ ստեղծելու մասին» № 1725-Ն որոշման հավելվածում ցանկի 5-րդ տողում «Մարալիկի մանկապատանեկան մարզադպրոց» բառերը փոխարինել «Սպիտակի մանկապատանեկան համալիր մարզադպրոց» բառերով:
4.  Հայաստանի Հանրապետության կառավարության 2003 թվականի սեպտեմբերի 17-ի «Հայաստանի Հանրապետության մշակույթի և երիտասարդության հարցերի նախարարության ենթակայության մի շարք պետական ոչ առևտրային կազմակերպությունների կառավարման լիազորությունները Հայաստանի Հանրապետության սպորտի և երիտասարդության հարցերի նախարարությանը վերապահելու մասին» № 1277-Ն որոշման հավելվածում «Մարալիկի մանկապատանեկան մարզադպրոց» բառերը փոխարինել «Սպիտակի մանկապատանեկան համալիր մարզադպրոց» բառերով:

5. Հայաստանի Հանրապետության սպորտի և երիտասարդության հարցերի նախարարին՝ սույն որոշումն ուժի մեջ մտնելուց հետո երկամսյա ժամկետում ապահովել «Մարալիկի մանկապատանեկան մարզադպրոց» պետական ոչ առևտրային կազմակերպության կանոնադրության մեջ սույն որոշման 3-րդ կետից բխող փոփոխության կատարումը և օրենքով սահմանված կարգով գրանցումը` այն իրականացնելով «Սպիտակի մանկապատանեկան համալիր մարզադպրոց» պետական ոչ առևտրային կազմակերպության միջոցների հաշվին:

6. Սույն որոշման 1-ին կետում նշված անշարժ գույքն անհատույց, անժամկետ օգտագործման իրավունքով ամրացնել «Սպիտակի մանկապատանեկան համալիր մարզադպրոց» պետական ոչ առևտրային կազմակերպությանը:

7. Պետական գույքի կառավարման կոմիտեի նախագահին՝ սույն որոշման 2-րդ և 4-րդ կետերում նշված աշխատանքների ավարտից հետո՝ երկամսյա ժամկետում, «Սպիտակի մանկապատանեկան համալիր մարզադպրոց» պետական ոչ առևտրային կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Սպիտակի մանկապատանեկան համալիր մարզադպրոց» պետական ոչ առևտրային կազմակերպության միջոցների հաշվին:

8. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀԻՄՆԱՎՈՐՈՒՄ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՆՀԱՏՈՒՅՑ

ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ, ՀԱՅԱՍՏԱՆԻ

 ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ

 31-Ի № 1725-Ն ԵՎ 2003 ԹՎԱԿԱՆԻ ՍԵՊՏԵՄԲԵՐԻ 17-Ի № 1277-Ն

 ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

Ընթացիկ իրավիճակը և իրավական ակտի ընդունման անհրաժեշտությունը 

Ներկայացված նախագծի մշակման համար հիմք են հանդիսացել Սպիտակի համայնքի ավագանու 2017 թվականի հունիսի 15-ի № 29-Ա և 2018 թվականի հունվարի 31-ի № 5-Ա որոշումները, Սպիտակի համայնքապետարանի՝ Հայաստանի Հանրապետության սպորտի և երիտասարդության հարցերի նախարարությանն (այսուհետ՝ Նախարարություն) ուղղված 2017 թվականի հունիսի 6-ի № 034/14-637 գրությունը՝ Սպիտակի համայնքում Նախարարության ենթակայության մանկապատանեկան մարզադպրոց ունենալու  վերաբերյալ: 

Սպիտակի մարզադպրոց հաճախելու ցանկություն ունեն տարածաշրջանի 20 համայնքների պատանիներ ու աղջիկներ։ Սակայն շատերը չեն կարողանում օգտվել մարզադպրոցի ծառայություններից, քանի որ այն համայնքային ենթակայության է, և այլ համայնքներից համապատասխան ֆինանսական միջոցներ չեն հատկացվում։ Հետևաբար Սպիտակ համայնքում պետական միջոցներով մարզադպրոց ունենալը կնպաստի տարածաշրջանում երեխաների ու երիտասարդության առողջության պահպանմանն ու ամրապնդմանը, տարբեր մարզաձևերի զարգացմանը, ինչպես նաև բյուջետային հատկացումների արդյունավետ օգտագործմանը։ 
Նախատեսվում է փոփոխություն կատարել Հայաստանի Հանրապետության կառավարության 2002 թվականի հոկտեմբերի 31-ի «Պետական ոչ առևտրային կազմակերպություններ ստեղծելու մասին» № 1725-Ն և 2003 թվականի սեպտեմբերի 17-ի «Հայաստանի Հանրապետության մշակույթի և երիտասարդության հարցերի նախարարության ենթակայության մի շարք պետական ոչ առևտրային կազմակերպությունների կառավարման լիազորությունները Հայաստանի Հանրապետության սպորտի և երիտասարդության հարցերի նախարարությանը վերապահելու մասին» № 1277-Ն որոշումների մեջ, որի հետևանքով մարզադպրոցը կվերանվանվի Սպիտակի մանկապատանեկան համալիր մարզադպրոց, որը տեղակայված կլինի Հայաստանի Հանրապետության Լոռու մարզի Սպիտակ քաղաքի Այգեստան թաղամաս № 6 հասցեում: Մարզադպրոցը, վերանվանվելով Սպիտակի մանկապատանեկան համալիր մարզադպրոց և տեղակայվելով Սպիտակ քաղաքում, ունենում է նոր նյութատեխնիկական բազա՝ պահպանելով նաև Մարալիկի ներկայիս նյութատեխնիկական բազան:
Մարալիկ քաղաքում Սպիտակի մարզադպրոցը կունենա ուսումնամարզական խմբեր, և չի խաթարվի ուսումնամարզական գործընթացը:
1. Առաջարկվող կարգավորման բնույթը
Սպիտակ քաղաքում մանկապատանեկան համալիր մարզադպրոցի՝ որպես պետական ոչ առևտրային կազմակերպության առկայությունը կնպաստի պետական միջոցներով համայնքում տարբեր մարզաձևերի մասսայականացմանը, պարապողների քանակի ավելացմանը, ընտրած մարզաձևում պարապողների մարզական վարպետության կատարելագործմանը, Հայաստանի Հանրապետության հավաքական թիմերի համար հերթափոխի պատրաստմանը, երեխաների հանգստի ու ժամանցի կազմակերպմանը, մարզական մարզման համար արդյունավետ պայմանների ապահովմանը:

2. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Իրավական ակտի նախագիծը մշակվել է Նախարարության աշխատակազմի կողմից:

3. Ակնկալվող արդյունքը 

Սպիտակ քաղաքում մանկապատանեկան համալիր մարզադպրոցի առկայությունը կնպաստի Հայաստանի Հանրապետության Լոռու մարզի Սպիտակի համայնքում մենապայքարային և խաղային մարզաձևերի զարգացմանը և մասսայականացմանը։ 

ՏԵՂԵԿԱՆՔ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՆՀԱՏՈՒՅՑ

ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ, ՀԱՅԱՍՏԱՆԻ

 ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ

 31-Ի № 1725-Ն ԵՎ 2003 ԹՎԱԿԱՆԻ ՍԵՊՏԵՄԲԵՐԻ 17-Ի № 1277-Ն

 ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
 ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՊԵՏԱԿԱՆ ԲՅՈՒՋԵՈՒՄ ԷԱԿԱՆ ՓՈՓՈԽՈՒԹՅՈՒՆ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Որպես նվիրաբերություն գույք ընդունելու, անհատույց օգտագործման իրավունքով ամրացնելու, Հայաստանի Հանրապետության կառավարության 2002 թվականի հոկտեմբերի 31-ի № 1725-Ն և 2003 թվականի սեպտեմբերի 17-ի № 1277-Ն որոշումների մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում էական փոփոխություններ կատարելու անհրաժեշտություն չի առաջանում։  Սպիտակի մանկապատանեկան համալիր մարզադպրոցը կգործի առկա (Նախարարության կողմից ՀՀ պետբյուջեից հատկացված) ֆինանսական միջոցներով:
ՏԵՂԵԿԱՆՔ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՆՀԱՏՈՒՅՑ

ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ, ՀԱՅԱՍՏԱՆԻ

 ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈԿՏԵՄԲԵՐԻ

 31-Ի № 1725-Ն ԵՎ 2003 ԹՎԱԿԱՆԻ ՍԵՊՏԵՄԲԵՐԻ 17-Ի № 1277-Ն

 ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
«Որպես նվիրաբերություն գույք ընդունելու, անհատույց օգտագործման իրավունքով ամրացնելու, Հայաստանի Հանրապետության կառավարության 2002 թվականի հոկտեմբերի 31-ի № 1725-Ն և 2003 թվականի սեպտեմբերի 17-ի № 1277-Ն որոշումների մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։
2. Միջազգային պայմանագրերով ստանձնած պարտավորությունների հետ համապատասխանությունը

«Որպես նվիրաբերություն գույք ընդունելու, անհատույց օգտագործման իրավունքով ամրացնելու, Հայաստանի Հանրապետության կառավարության 2002 թվականի հոկտեմբերի 31-ի № 1725-Ն և 2003 թվականի սեպտեմբերի 17-ի № 1277-Ն որոշումների մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։
